Fundur sveitarstjórnar Fljótsdalshrepps og fulltrúa Landsvirkjunar

Végarði 21.02 2006, kl. 14.00
Mætt: Sveitarstjórn Fljótsdalshrepps Gunnþórunn, Þórarinn, Jóhann, Þorvarður og Anna Jóna. Auk þeirra  lögmaður sveitarfélagsins, Kristinn Bjarnason.

Fulltrúar Landsvirkjunar: Pétur Ingólfsson og Ingvar Björnsson.

1. Sauðfjárveikivarnargirðing

Pétur sagði frá því að Landsvirkjun hefði hug á að fá heimamann til samstarfs um ýmsa þætti s.s. legu girðingarinnar. Endanlega legu hennar þyrfti að ákveða í sumar. Sveitarstjórn taldi jákvætt að heimamaður kæmi að þeirri vinnu.
Jóhann spurði um ábyrgð Sauðfjárveikivarna? Pétur sagði legu og tilhögun unna í samráði við starfsmann Sauðfjárveikivarna. Spurt var um hvernig girðingunni verður viðhaldið. Fram kom í svari Péturs að Landsvirkjun muni kosta viðhald, en Sauðfjárveikivarnir sennilega annast það og bera ábyrgð á viðhaldinu.
2. Laugarfellssvæðið

Pétur spurðist fyrir um möguleika á  því að opna minni námu í Laugarfelli, en áður hafði verið rætt um ca. 35.000 m3. Fyrri áætlanir sem lagðar hafa verið til hliðar gerðu ráð fyrir 85.000 m3. Sveitarstjórn lýsti sig reiðubúna til viðræðna um efnisvinnsluna, en forsenda þess væri að lokið væri við deiliskipulagsgerð af svæðinu. Pétur sagðist setja þá vinnu af stað aftur.                   

Umræður urðu um  hvort möguleiki væri á að fá rafmangstengingu á svæðið í sumar.
3. Sauðárkofi

Sveitarstjórn lagði fram verðhugmynd fyrir Sauðárkofa. Fjarlægja þarf kofann , þar sem hann er í lónstæði Hálslóns.  Í samningi aðila var gert ráð fyrir að Landsvirkjun sæi um og kostaði byggingu sambærilegt skála á hentugum stað, en vilji stendur nú til að í stað þess komi fjárupphæð sem sveitarstjórn ráðstafi til uppbyggingar í Laugarfelli. Hestaferðir og Aðalbólsmenn hafa lýst yfir áhuga á að nýta Sauðárkofa áfram á svipuðu slóðum.  Gunnþórunn tók að sér að ræða við þá aðila um að þeir fái kofann afhentan gegn því að fjarlægja hann í haust.

4. Kælivatn

Rætt var um nýtingu kælivatns úr stöðvarhúsi. Í samningi LV og Fljótsdalshrepps var gengið út frá því að möguleikanum yrði haldið opnum til frekari úrvinnslu.  Pétur sagði að  Georg stöðvarstjóri þyrfti að vera með í umræðum um þetta mál og einnig Árni Benediktsson.
5. Landbótasjóður

Kristinn og Pétur sögðu frá því að á fundi eftirlitsnefndar Iðnaðar-og umhverfisráðuneytisins sem haldinn var fyrir skömmu, höfðu komið fram áhyggjur af því að upplýsingar um málefni Landbótasjóðs Fljótsdalshrepps væru ekki nægjanlega aðgengilegar og fundið að því að starfsemin hefði ekki hafist að neinu marki. Fundarmenn voru sammála um að æskilegt væri að áætlanagerð sjóðsins um landbótaframkvæmdir hefðist á yfirstandandi ári, en sveitarstjórn neitaði því alfarið að rétt væri að bera saman Landbótasjóði Fljótsdalshrepps og Norður-Héraðs með þeim hætti sem virðist hafa verið gert á umræddum fundi, ráðstöfunarfjármagn sjóðanna og skipulagsskrár þeirra væru ekki sambærilegar, né heldur ýmsar aðrar forsendur.

6. Önnur mál

Farið var yfir stöðu ýmissa samninga og samkomulaga sem gert hefur verið milli aðila og rætt um framgang gróðursamninga vegna vatnaflutninga, fjarskipti og landamerkjamerkingar o.fl. Sveitarstjórn óskaði eftir að fá afhenta þá landamerkjapunkta sem settir hafa verið niður á vegum LV innan marka sveitarfélagsins.

